
Pengesahan Keaslian Laporan 

Dengan ini saya, Noor Azida Binti Md Fauzi, No. Matrik UK8451 

mengaku bahawa laporan Latihan lndustri bagi kursus PGN 4799 adalah 

hasil usaha saya sendiri. Segala bentuk penulisan yang terkandung dalam 

laporan ini adalah merupakan pandangan dan pendapat saya yang 

berasaskan kepada pengaplikasian teori dan pengalaman yang dipelajari 

semasa menjalani latihan lndustri semata-mata. Fakulti Pengurusan dan 

Ekonomi (FPE), KUSTEM tidak terikat dengan isi kandungan laporan 

tersebut. 

PRAKATA 

Latihan lndustri bagi kursus PGN 4799 telah dijalankan semasa cuti 

semester sesi November 2004/2005. Latihan ini dijalankan selama 12 minggu 

dan membawa jam kredit sebanyak 6 jam. Latihan lndustri ini bermula pada 

20 Mac 2005 dan tamat pada 12 Jun 2005. Dalam Latihan lndustri ini, pelatih 

telah memilih Syarikat Kurnia lnsurans (Malaysia) Bhd, Cawangan Kota 

Bharu Kelantan sebagai medan menjalankan latihan industri. Latihan lndustri 

ini memerlukan pelatih untuk mengetahui sistem yang terdapat dalam 

pentadbiran dan pengurusan Kurnia lnsurans (Malaysia) Bhd. Semasa 

menjalankan latihan ini, pelatih ditempatkan dibeberapa jabatan iaitu Jabatan 

Underwriting, Jabatan Tuntutan dan Jabatan Pemasaran. 

SELAYANG PANOANG ...... . 

Segala Puji-pujian bagi Allah S.W.T Yang Maha Pemurah Lagi Maha 

Pengasih Hani, selawat serta salam buat junjungan besar Nabi Muhammad 

s.a.w, kaum keluarga dan sahabat baginda ...... . 

Jutaan terima kasih ditujukan khas kepada pensyarah yang disayangi 

iaitu Pn. Khatijah Binti Omar kerana dengan pengorbanan murni darimu 

dapat saya siapkan laporan ini dengan jayanya ...... . 

Untaian terima kasih kepada ayahanda dan bonda tersayang kerana 

dengan doa, dorongan dan sokongan moral kalian, laporan ini dapat 

disiapkan dengan cemerlangnya ...... . 

Untuk teman-teman yang tersayang, terima kasih di atas dorongan 

dorongan yang telah diberikan ...... . 

Akhir kata, yang baik itu datangnya dari Allah s. w. t manakala yang 

buruk itu datangnya dari kelemahan saya sendiri. 

Sekian, terima kasih 

Wassalam 



SEKAPUR SIREH 

Bismillahir Rahmanirrahim 

Alhamdulillah, selaut kesyukuran dipanjatkan kepada Allah, Tuhan 

Yang Maha Pengasih Lagi Maha Penyayang kerana dengan limpah serta 

kumia daripada-Nya, maka dapatlah Laporan Latihan lndustri ini disiapkan 

mengikut masa dan waktu yang telah ditetapkan. Seterusnya, selawat serta 

salam Rasul Junjungan Mulia, Nabi Muhammad S.A.W, ahli keluarga serta 

sahabat seperjuangan baginda sekalian, amin ya rabbil Alamin. 

Pada kesempatan yang ada ini, saya mengambil peluang untuk 

mengucapkan jutaan terima kasih kepada pihak Kolej Universiti Sains Dan 

Teknologi Malaysia (KUSTEM) kerana telah memberi peluang dan 

kepercayaan kepada saya untuk menjalankan program latihan industri di luar 

kawasan kampus dalam jangka masa yang agak lama. Melalui pendekatan 

yang telah diterapkan oleh KUSTEM, banyak if mu yang dapat dipelajari 

sepanjang latihan industri ini dijalankan. 

Seterusnya, jutaan terima kasih ini juga diberikan kepada Kurnia 

lnsurans (Malaysia) Bhd cawangan Kota Bharu, Kelantan terutamanya Senior 

Branch Manager, En. Lee Yook Un atas kesudian dan keterbukaan beliau 

untuk menerima kedatangan pelatih dari KUSTEM untuk pertama kalinya di 

organisasi ini. Sesungguhnya, dengan penerimaan organisasi ini untuk 

menerima pelatih telah memberi kekuatan pada diri saya untuk lebih 

mengenali pentadbiran, pekerja dan juga agen-agen Kurnia lnsurans 

(Malaysia) Bhd. Malah, saya berasa amat berbangga kerana berpeluang 

untuk menjalankan latihan industri di Kurnia lnsurans ini. lni adalah kerana 

saya melihat pada cabaran yang akan dilalui sepanjang tiga bulan berada di 

sana. 

Turut tidak ketinggalan juga, ucapan ribuan terima kasih ini ditujukan 

juga kepada bonda Khatijah Binti Omar selaku penyelia dari KUSTEM yang 

telah banyak membantu dan memberi nasihat sepanjang latihan industri 

dijalankan. Sesungguhnya ilmu yang dicurahkan samada secara langsung 

atau tidak kepada saya amat berguna dan dapat dimanfaatkan dengan 

sebaik-baiknya malah turut dipraktikkan juga dengan seadanya sepanjang 

berada di syarikat ini. Sesungguhnya, kebaikan yang diberikan tidak akan 

dilupakan buat selama-lamanya, insya-Allah. 

Seterusnya, ucapan ini juga ditujukan khas buat insan yang amat 

dihormati dan disayangi, Pn Suzilawati Binti Ismail, selaku penyelia 

organisasi yang telah banyak membantu dan memberi bimbingan kepada 

saya semasa berada di sana. Malah, sikap beliau yang terbuka dan mudah 

untuk dibawa berbincang memudahkan lagi proses untuk menyelesaikan 

sesuatu masalah yang berlaku sepanjang latihan industri dijalankan. Selain 

dari itu, beliau juga banyak memberi tunjuk ajar secara langsung mengenai 

pentadbiran dan pengurusan dalam organisasi ini samada bagi pekerja 

ataupun agen-agen dan juga pelanggan. llmu yang diperolehi ini akan 

dimanfaatkan dengan seadanya walaupun saya telah berada di luar latihan 

industri. Turut tidak dilupakan Encik Lee Yook Un, Puan Norhafiza Bt 

Mohamed, Puan Nik Kamariah, Cik Juhanis, Encik Denny Uong, Encik 

Bajozzaman, Encik Fazli Ismail, Encik Nazrutlah, Encik Rusli, Cik Norashekin, 

Cik Wan Sabariah, Encik Rosdi dan lain-lain kerana banyak memberi tunjuk 

ajar mengenai insurans yang diterapkan dan yang digunapakai di syarikat ini 

untuk dipelajari. 

Malah, tidak dilupakan juga, selaut kasih ucapan jutaan terima kasih 

ditujukan khas buat ayahanda, bonda dan ahli keluarga yang banyak 

memberi bantuan dari segi moral dan nasihat agar saya betul-betul mampu 

dan sabar untuk menjalankan latihan industri selama tiga bulan di syarikat ini. 

Tanpa sokongan moral yang diberikan oleh mereka, kemungkinan saya tidak 

berkemampuan untuk menyempurnakan latihan industri dan menyiapkan 

laporan ini. Sesungguhnya, jasa baik yang diberikan oleh ayahbonda 

disanjung tinggi dan tidak akan dilupakan. 

Akhir sekali, tidak ketinggalan juga, ucapan terima kasih ini ditujukan 

kepada pekerja-pekerja Kurnia lnsurans (Malaysia) Bhd di semua jabatan 

atas bantuan yang telah dihulurkan sepanjang saya berada di sana. Bantuan 

yang diberikan amat menyakinkan saya untuk menyiapkan laporan latihan ini 

dengan cemerlang. Dan akhirnya, tidak ketinggalan juga kepada rakan-rakan 

seperjuangan lain yang turut membantu dan berkongsi pengalaman masing-

masing sepanjang menjalankan latihan industri. Sesungguhnya, jasa�jasa 

yang kalian berikan tidak akan dilupakan. 

Sekian terima kasih 

RINGKASAN EKSEKUTIF 

Objektif laporan ini adalah untuk mengenalpasti beberapa sistem yang sedia 
ada di Kurnia lnsurans (M) Berhad dan juga untuk memastikan segala 
pemasalahan yang timbul dapat diselesaikan dengan baik. Diharapkan, pihak 
pengurusan Kurnia lnsurans (M) Berhad dapat mengenalpasti, menilai, 
mengurus dan mengawal segala risiko serta sebarang kemungkinan yang 
berlaku dalam organisasi Kurnia lnsurans (M) Berhad. Selain itu juga, dapat 
menyediakan segala maklumat-maklumat yang berkaitan dengan organisasi. 
Segala pemasalahan yang dianalisa ini adalah diperolehi daripada Jabatan 
Underwriting, Tuntutan dan Pemasaran. 

Sepanjang menjalani Latihan lndustri ini pelatih juga didedahkan kepada 
beberapa pendekatan supaya segala tugas yang diberikan dapat dilakukan 
dengan cekap dan berkesan. Salah satu pendekatan yang sering dilakukan 
adalah pelatih akan diberi taklimat mengenai tugas dan tanggungjawab di 
setiap unit. Pelatih juga diberikan sepenuh kepercayaan dalam 
melaksanakan tugas-tugas yang diberikan. 

Fokus utama dalam laporan ini adalah pengenalan kepada organisasi, 
maklumat organisasi, carta organisasi, aktiviti utama dan kemahiran yang 
ingin dipelajari seterusnya kepada mengesan sistem yang sedia ada, 
pengenalpastian masalah, cadangan penyelesaian serta pelaksanaan 
cadangan dan implikasi. Semasa menjalani Latihan lndustri ini, saya telah 
ditempatkan di tiga jabatan iaitu Underwriting, Tuntutan, dan Pemasaran. 
Dalam laporan ini, keseluruhan gambaran yang dapat dijelaskan adalah 
berkenaan dengan sistem-sistem yang sedia ada di Kurnia lnsuran (M) 
Berhad cawangan Kota Bharu. 

Akhir kata, laporan ini diharapkan dapat dijadikan bahan atau sumber rujukan 
oleh pihak pengurusan Kurnia lnsurans (M) Berhad dalam memastikan 
proses penilaian sistem yang sedia ada di Kurnia lnsurans (M) Berhad dapat 
dilakukan dengan lebih berkesan dan efektif. 




